
  Br………………………                                                                        Sarajevo, 20. januar 2007.

PROGRAM RADA ZA 2007. GODINU

Fondacije Arheološki Park “Bosanska piramida Sunca”
1. PROJEKTOVANJE

Završiti izradu sljedećih projekata:

1. Dopunski rudarski projekat  po Zakonu o rudarstvu (čl.61 i čl.62)  čišćenju, sanaciji i rekonstrukciji starih podzemnih hodnika/tunela KTK i Ravne, koji povezuju piramidalne objekte u Bosanskoj dolini Piramida; priprema pojedinih saniranih dionica dionica podzemnih tunela za turističke posjete. Rok: 31. januar 2007.;

2. Generalni multidisciplinarni. Projekat istraživanja Bosanske doline Piramida Visoko, BiH. U ovom projektu treba dati generalne pravce arheoloških i pratećih istraživanja piramidalnog kompleksa i drugih kamenih monumenata pod zemljom u narednom sedmogodišnjem periodu uz pomoć niza savremenih metoda; Rok: 15. februar 2007;

3. Program –I: Arheološka i prateća istraživanja uzvišenja Visočica (Bosanska piramida Sunca), van zaštićene zone. U ovom Programu treba razraditi multidisciplinarna istraživanja za Bosansku piramidu Sunca (geodetska snimanja, geološko mapiranje, georadarsko snimanje ispod površine podzemnih objekata, seizmička mjerenja, plitke i dubinske sonde, otkrivanje starih podzemnih hodnika/tunela i prostorija, uvođenje savremene metodike arheoloških istraživanja potencijalnih objekata in citu; laboratoriska mineraloška, petrografska, paleontološka ispitivanja, odredjivanje geomehaničkih karakteristika zidova i stepenica piramida, utvrđivanje starosti pronađenih artifakata) na preko 100 uzoraka;  Rok: 28. februar 2007.

4. Program-II: Arheološka i prateća istraživanja uzvišenja Plješivica (Piramida Mjeseca), van zaštićene zone. U ovom Programu obraditi multidisciplinarna istraživanja za ovo područje kao za područje Visočica pod tač.3; Rok: 28. februar 2007;

5. Program-III: Arheološka i prateća istraživanja uzvišenja Gornje Vratnice, van zaštićene zone. U ovom programu  obraditi multidisciplinarna istraživanja za ovo područje na isti način kao za područja Visočica i Plješivica, pod tač.3 i 4.  Rok: 28. februar 2007;  

6.  Projekat: Promocija Bosanske doline piramida – Turistički potencijali. U Projektu treba obraditi: razvoj turizma, male privrede, izgradnja infrastrukture i promocija BiH izvan njenih granica, promotivne banere, informativne panoe, promotivne bilboarde širom BiH, promotivne print materijale, obuka i razglasni uređaji za vodiče, video projektori, laptopi, projekcijska platna, trake za obilježavanje maršruta do mjesta istraživanja, table dobrodošlice, označavanje mjesta istraživanja, postavljanje kanti za smeće, postavljanje mobilnih toaleta na mjestima istraživanja, promotivni autospotovi i filmovi                  Rok izrade projekta: 15. mart 2007.

7. Multidisciplinarni projekat arheoloških i pratećih istraživanja, konzervacije i prezentacije „Historijsko područje: Stari grad Visoki“. Pored svih navedenih metoda i zadataka multidisciplinarnih istraživanja, navedenih pod tač. 1-6, ovdje će se razraditi konzervacija arheološkog objekta i prezentacija turistima i posjetiocima osnovnih kultura, koje su egzistirale na ovim prostorima: prahistorijskih civilizacija, ilirske, starorimske, ranosrednjovjekovne, turske, austrougarske. Rok 31. mart 2007;

2. IZVJEŠTAJ FONDACIJE ZA 2006. GODINU

Za Upravni odbor Fondacije, za sponzore i državne organe napraviti dokumentirani izvještaj, sa nizom kolor fotografija, o rezultatima rada Fondacije AP BPS i dostaviti ga na 80 adresa najviših držanih, kantonalnih i općinskih organa, kao i svim sponzorima. Rok: 31. januar 2007.

3. DOSTAVA ZAHTJEVA ZA VIŠEGODIŠNJE DOZVOLE ISTRAŽIVANJA I URBANISTIČKE SAGLASNOSTI SA PRIPREMLJENIM PROJEKTIMA

Rok: za tač  1-5 do 28. februara 2007, a za tač. 7 do 31. marta 2007.. Za tač. 6, dostaviti Zahtjev za učešće na konkursu za projekte neprofitnih organizacija Ministarstva privrede Kantona Sarajevo, prema traženom roku. Ovo je prioritet broj 1, jer se samo uz dozvole i saglasnosti mogu izvoditi arheološka istraživanja.

4. USAVRŠAVANJE WEB STRANICE FONDACIJE  NA 10 STRANIH JEZIKA

Sa svojih 1,500.000 posjetilaca u 2006. godini web stranica Fondacije postala je jedna od najčitanijih web stranica u Bosni i Hercegovini. Sada treba dalje pojačati urednistvo i obogatiti web stranicu sa svim relevantnim događajima, informacijama, rezultatima istraživanja i studijama. Isto tako treba na odgovarajući način održavati medijsku pažnju za aktivnosti Fondacije i nova otkrića. Do sada je web stranica Fondacije AP BPS bila pisana na sedam (7) jezika. Treba pripremiti njeno redovno izdavanje na 10 stranih jezika u 2007. godini.

5. PROŠIRENJE SPONZORSTVA

Kao neprofitna, nevladina i nepolitička organizacija Fondacija AP BPS isključivo se finansira finansijskim doprinosom sponzora i donacijama. Od njihovog doprinosa zavisi realizacija Programa rada za 2007. godinu. U prošloj godini sponzori su osigurali prihod od 534.000 KM. Od toga je ostvareno pola prihoda od domaćih, a pola prihoda od međunarodnih sponzora. Za 2007. godinu planirano je udvostručenje ukupnih arheoloških i pratećih istraživanja, pa prema tome treba prikupiti od sponzora više nego dvostruka sredstva. To je ogroman, najteži i najdelikatniji zadatak, koji je postavljen pred Management Fondacije AP BPS. .

6. REALIZACIJA RAZRAĐENIH I USVOJENIH PROJEKATA POD TAČ.1   
Za realizaciju razrađenih i usvojenih projekata pod tačkama 1.1 – 1.7 potrebno je angažirati cca 55 zaposlenih radnika i službenika u sezoni istraživanja od 12. aprila do 12. oktobra 2007, a polovinu od toga broja do kraja novembra za konzervaciju istraživačkih sondi tokom zimskog perioda. U zimskom periodu treba da radi takođe polovina zaposlenih na obnovi i rekonstrukciji tunelske mreže KTK i Ravne, kao i tunela i podzemnih prostora, koji u međuvremenu budu otkriveni. U stalnom pogonu u ljetnoj sezoni biće aktivno cca 14 radilišta sa 3-4 radnika na svakom od njih. Inače broj istraživačkih sondi će iznositi cca 30, sto znači većina će biti aktivna oko pola arheološke sezone.Rok: januar – decembar 2007. 
Svestrani početak sezone arheoloških istraživanja u Bosanskoj dolini Piramida biće pripremljen i najavljen na press konferenciji u Sarajevu (zgrada UNITIC) 12. aprila 2007.

7. ENERGETSKO SNIMANJE BOSANSKIH PIRAMIDA SUNCA I MJESECA I KAMENOG MONUMENTA  ISPOD POVRŠINE ZEMLJE NA PODRUČJU GORNJE VRATNICE, NA UZVIŠENJU TOPRAKALIJA
Na poziv Fondacije AP BPS biće angažiran engleski specijalista dr Harry Oldfield iz Londona, koji je usavršio energetsko snimanje prirodnih i vještačkih objekata. Na osnovu izvršenih snimanja na drugim mjestima on je utvrdio da prirodna brda  stvaraju horizontalne talase različitih frekvencija, što se vidi po različitim bojama na displey-y kompjutera, a vještačke tvorevine i podzemni prostori izazivaju vertikalno zračenje u vis iznad brda.  Sa ovom metodom izvršiće se u velikom opsegu takvo jedinstveno mjerenje u svijetu iznad piramida Sunca, Mjeseca i Gornje Vratnice.

8. PRELIMINARNA ISTRAŽIVANJA NA PIRAMIDAMA ZMAJA, LJUBAVI I HRAMU ZEMLJE
Prva satelitska snimanja i proučavanja poznatog specijaliste za svemirsku geofiziku,dr Amera Smailbegovića, pokazala su da nekoliko brda u prostorima izmedju piramida Sunca i Mjeseca imaju piramidalne oblike i takve anomalije, koje iniciraju da su i to piramide. Zato su i dobila imena piramide Zmaja, Ljubavi i Hrama Zemlje.  Zato se planiraju prva preliminarna istraživanja i na tim potencijalnim arheološkim nalazištima, koja će se sastojati iz geodetskog snimanja, geološkog mapiranja, georadarskih i seizmičkih snimanja, istražnih bušenja, plitkih i dubinskih istraživačkih sondi, laboratorijskih ispitivanja. 

9. LABORATORIJSKA ISPITIVANJA STAROSTI PRONAĐENIH ORGANSKIH MATERIJA I STALAKTITA
Prilikom arheoloških istraživanja predviđa se nalaženje organskih materija na istraživačkim sondama, kao i stalaktita u tunelima. Za organske materije treba organizirati laboratorijsko utvrdjivanje njihove starosti pomoću radio karbonske metode C-14, a za stalaktite u tunelima treba primjeniti ispitivanje uranijumskom metodom u dvije nezavisne laboratorije. Time bi se mogla odrediti približna starost i tunela, uzevši u obzir da su tuneli KTK i Ravne izgrađeni prije taloženja stalaktita na njihovim svodovima.

10.  SISTEMATSKO IZUČAVANJE OTKRIVENIH SIMBOLA, NEPOZNATIH ZNAKOVA I GRAFEMA
U aprilu prošle godine, prospekcijom tunela Ravne stručna ekipa Fondacije AP BPS otkrila je na udaljenosti od 260 i 290 metara u dubini od ulaza u tunel i 18 m ispod površine zemlje, dva megalitna kamena bloka od pješčara sa urezanim nepoznatim znakovima, simbolima i reljefom nekog teritorija, koji su daleko većih dimenzija od profila tunela i nisu kroz tunel mogli biti unijeti na otkrivene lokacije i to još ispod debelih slojeva morske/jezerske  breče. 

Ukupno je nabrojan 51 nepoznati znak Prema našim proučavanjima to bi mogli biti prakorijeni evropske pismenosti, daleko stariji od svih dosadašnjih poznatih antičkih i prahistorijskih alfabeta i znakova. Sa tog stanovišta to je fenomenalno otkriće za kulturno nasljeđe Bosne i Hercegovine i Evrope. Nažalost u Bosni i Hercegovini nema arheologa ili lingviste, koji se bavi izučavanjem starih antičkih rukopisa ili prahistorijskih znakova. Mi smo sada na tragu prahistorijskog pisma, koje smo nazvali “Proto pismo Visoko”. 

Interes za ovo otkriće sve više raste. Tako je poznati ekspert za stare rukopise i hijeroglife iz Brazila Paulo Stekel, koji je 2006. godine svojom metodom uspio da dešifruje 80 godina stare čuvene francuske Glozel tablete, ponudio se predsjedniku UO Fondacije da saradjuje u rasvjetljavanju nepoznatih znakova i simbola u tunelu Ravne. Već prvom analizom oba pisma Paulo Stekel pronašao je da su 55% znakova sa Glozel tableta koje pripadaju Magdaleninoj geološkoj epohi Gornjeg pliocena (starost 15000 godina) slični “Proto pismu Visoko” i da je “Proto pismo Visoko” vjerojatno starije od francuskih Glozel tableta (Vichy), čije je nalazište 1.000 km udaljeno od Visokog. On predpostavlja da se radi o istoj prahistorijskoj civilizaciji. Kako su nepoznati znakovi iz tunela Ravne pronađeni i na piramidi Sunca i piramidi Mjeseca, to znači da su bili isti graditelji i bosanskih  piramida i megalitnih ploča u tunelu Ravne. Zato se ovim otkrićima mora posvetiti posebna pažnja u 2007. godini.     

11. ANGAŽOVANJE I POSJETE MEĐUNARODNIH EKSPERATA I NAUČNIKA  
U prošloj godini jedan veći broj  međunarodnih eksperata i naučnika posjetio je Bosansku dolinu piramida i proučavao njen fenomen i otkrića, zadržavajući se na proučavanjima in citu od par dana do 70 dana.. U 2007. godini najavljena je i planirana još veća medjunarodna naučna saradnja, kao i učešće na arheološkim lokacijama stranih studenata-volontera. U dosadašnjim komunikacijama i razgovorima utvrđene su posjete naučnika – arheologa, geologa i drugih eksperata iz Egipta, Jordana, Italije, Malezije, Libije, USA, Engleske, Njemačke, Hrvatske, Srbije, Crne Gore, Rusije, etc.
12.  PRILIV TURISTA

U prošloj godini je Bosansku dolinu piramida u Visokom posjetilo oko 250.000 turista. Ove godine procjenjuje se dalje povećanje priliva turista. Očekuje se preko 300.000 turista. Oni koji posjete Visoko radi piramida, zadržaće se i u posjeti Sarajevu. To je ogroman zadatak za turističke agencije, Fondaciju APBPS i državne organe. Zato je neophodno osigurati sredstva za razrađeni projekat turističkih potencijala (predračunaska vrijednost 229.200 KM) kako bi se poboljšala infrastruktura i promocija Bosanske doline Piramida.
13.  USAVRŠAVANJE ORGANIZACIJE I EFIKASNOST U RADU FONDACIJE

Izloženi zadaci u ovom Programu rada za 2007. godinu traže dalje bitno poboljšanje organizacije i efikasnosti rada u praksi od  strane Managementa Fondacije i svih uposlenih. Na tome se već ozbiljno angažovao i Management i Fondacija.

 Izvršni direktor Fondacije AP BPS:                                       Predsjednik Upravnog odbora Fondacije:

       Mario Gerussi                                                                  Mr. sci. Semir Osmanagić

